
ABSTRAK

Kajian ini dilaksanakan untuk membangunkan satu produk teknologi
pendidikan berbentuk modul multimedia interaktif (MMI). Kajian awalan adalah
mendapati kebanyakan pelajar Kejuruteraan Awam KUiTTHO menghadapi masalah
dalam pembelajaran khususnya dalam topik Reka Bentuk Turapan. Dalam proses
reka bentuk turapan, pelajar didedahkan kepada pelbagai kaedah untuk mendapatkan
saiz turapan lentur dengan penggunaan rajah dan jadual yang berbeza. Proses
pembelajaran ada kalanya boleh mengelirukan pelajar. Justeru itu, satu MMI telah
dibangunkan untuk membantu mereka dalam proses pembelajaran. Seramai empat
orang pensyarah kejuruteraan awam dan empat puluh tujuh orang pelajar tahun akhir
Diploma Kejuruteraan Awam yang mengambil subjek Kejuruteraan Jalan Raya telah
diminta memberikan respons untuk menilai kebolehlaksanaan MMI yang
dibangunkan. Penilaian telah dilakukan pada aspek isi kandungan, mesra pengguna,
reka bentuk antara muka, unsur motivasi dan pemahaman dalam MMI. Segala
dapatan kajian telah dianalisis dengan menggunakan perisian SPSS v.10.
Penganalisaan data telah dilakukan dengan menggunakan kaedah peratus, mod dan
skor min. Kajian mendapati bahawa responden bersetuju MMI yang dibangunkan
dapat membantu para pensyarah dan pelajar dalam proses pengajaran dan

pembelajaran dalam topik Reka Bentuk Turapan.



ABSTRACT

The study purpose was to developed one educational technology product in
the form of multimedia interactive module (MMI). Early finding had shown that
most of the Civil Engineering students of KUITTHO face difficulties in their
learning especially in Design Pavement topic. In designing pavement, students had to
must use different table and diagram for various methods. This process of learning
the topic could confuse students. In order to over come the problem, one module
interactive called MMI was built for the learning process. A group of four civil
engineering lecturers and forty-seven-final-year students Diploma of Civil
Engineering who took subject Highway Engineering were to requested evaluate to
the product. Evaluation was done in terms of content, user friendly, design interface,
motivation and understanding of MMI. All results of the study were being analyzed
by using SPSS v.10 software in terms of percentage, mean and mod method. The
result from the respondents had revealed that MMI could be help lecturers and

students in their teaching and learning process in Design Pavement topic.

BAB I

PENGENALAN

1.1 Pendahuluan

Pendidikan bukanlah hanya sekadar satu penyampaian ilmu pengetahuan
kepada pelajar, tetapi ia juga adalah untuk membentuk sahsiah dan keperibadian
pelajar tersebut. Inilah yang telah menjadi hasrat Falsafah Pendidikan Negara yang
menuntut untuk mewujudkan manusia yang harmonis dan seimbang dari segi intelek,
rohani, emosi dan jasmani yang akhirnya menghasitkan tenaga kerja yang berdisiplin
dan bertanggungjawab (Sufean Husin, 1996). Ini adalah bertepatan dengan makna
petikan ayat al-Quran di bawah yang menjelaskan betapa peri pentingnya pelajaran

kepada kita yang boleh kita peroleh menerusi pendidikan.

“Demi sesungguhnya kisah nabi-nabi itu, mengandungi pelajaran bagi orang-orang
yang mempunyai akal fikiran.”

(Surah Yusuf: ayat 111)

Konsep pendidikan mempunyai elemen pengajaran dan pembelajaran (P&P).
Pengajaran dikaitkan dengan guru kerana tugas yang dilakukan adalah untuk
mengajar dan mendidik pelajar. Pembelajaran pula adalah proses penerimaan
pancaindera seperti mata, telinga, hidung, lidah dan deria rasa kulit pelajar dalam
menerima ilmu yang disampaikan (Sufean Husin, 1997). Di dalam proses pengajaran
dan pembelajaran (P&P) tradisional, penggunaan bahan bercetak seperti buku teks,

nota kuliah dan buku rujukan digunakan sepenuhnya. Mata pelajaran yang abstrak



terutama kursus kuantitatif seperti matematik, fizik, ekonomi dan statistik sukar
difahami jika dibandingkan dengan mata pelajaran berbentuk teori dalam P&P
dengan menggunakan bahan bercetak (Abdul Aziz, 2002). Pada masa kini dengan
perkembangan teknologi komputer, penggunaan bahan bercetak untuk mendapatkan
maklumat atau untuk aktiviti P&P sudah berkurangan. Kaedah konvensional sudah
tidak lagi relevan dengan keadaan dan suasana sekarang yang dapat memenuhi
keperluan dan kehendak manusia di mana yang selalu hendak cepat dalam apa yang

dihajati (Zaharah Latif, 2000).

Perkembangan multimedia diawali dengan penyebaran CD-Rom pada tahun
1980 an yang mengandungi muzik dan pengekalan data berupa hiperteks untuk
menyimpan dan penyebaran maklumat (Munir dan Halimah, 2000). CD-Rom adalah
media storan optik yang mampu memuatkan data sebanyak 650 Megabait (Iebih
kurang 500 000 muka surat teks), kira-kira 70 minit audio high fidelity atau
kombinasi kedua-duanya (Elhammi Ahmad, 1998). Sebagaimana media pendidikan
lain, multimedia adalah alat, kaedah dan pendekatan yang digunakan untuk
membuatkan komunikasi di antara guru dengan pelajar semasa proses P&P lebih
berkesan. Robert, (1996) mengatakan bahawa multimedia adalah teknologi baru yang

dapat memberikan banyak kebaikan pembangunan kepada dunia pendidikan.

Pelajar-pelajar akan dapat berinteraksi dengan ilmu, ini berbeza jika ilmu
hanya disampaikan dengan cara konvensional. Penggunaan komputer dalam bidang
pendidikan telah memindahkan perhubungan di antara pelajar dengan guru kepada
pelajar dengan ilmu. Perpindahan ini dianggap positif untuk mendekatkan seseorang
kepada dunia keilmuan. Dengan menggunakan bahan pembelajaran multimedia
interaktif, ianya telah memperbaiki cara penyampaian dan pembelajaran dalam
subjek pengiraan misalnya. Kemampuan multimedia memberikan pengajaran secara
persendirian (melalui sistem tutor peribadi) bukan bererti tiada pengajaran secara
langsung daripada guru. Pengajaran langsung daripada guru tetap dikekalkan tetapi
pakej pembelajaran ini boleh menyenangkan pengajaran terutamanya guru tidak
perlu mengulang penerangan jika pelajar tidak faham. Modul ini boleh dilihat secara

berulang kali sehingga pelajar faham.



1.2 Latar Belakang Masalah

Kemajuan teknologi moden adalah salah satu faktor yang turut
mempengarthi pembaharuan yang pesat berlaku dalam dunia pendidikan. Dalam
bidang pendidikan contohnya, kerajaan dan masyarakat awam telah memberikan
perhatian yang mendalam tentang penggunaan komputer kerana menyedari peranan
dan fungsi yang boleh dilakukannya dalam bidang pendidikan. Perkembangan
teknologi komputer telah menyebabkan penerbitan bahan-bahan P&P dalam bentuk

perisian atau dalam CD-Rom berkembang pesat.

Menurut Thomas (1996) dalam Abdul Aziz (2002), pembelajaran yang
abstrak dengan pendekatan P&P yang statik boleh membosankan pelajar. Ini diakui
oleh Okey (1985) dalam Zaharah Latif (2000), pelajar hilang minat terhadap
pembelajaran disebabkan beberapa faktor seperti bahan pembelajaran tidak menepati
objektif pengajaran, isi kandungan yang tidak tersusun, persekitaran pembelajaran
yang kurang memuaskan dan pendekatan pengajaran yang statik. Justeru itu, satu

bentuk bahan P&P yang interaktif perlu diwujudkan untuk peringkat IPT.

Proses P&P secara konvensional seperti menggunakan nota kuliah, pen
maker dan white board serta over head projector (OHP) masih lagi popular
digunakan di peringkat diploma di KUiTTHO. Sedangkan suasana persekitaran
mereka telah didedahkan dengan teknologi komputer dan mereka lebih cenderung ke
arah itu. Menurut Crowe dalam Baharudin Aris (2000), bahan pengajaran dan
pembelajaran dalam bentuk perisian multimedia mampu meningkatkan kadar
penerimaan pelajar mengenai sesuatu subjek sebanyak 30% jika dibandingkan

dengan kaedah P&P konvensional.

Dalam subjek Kejuruteraan Jalan Raya, pelajar mempelajari satu topik iaitu
Reka Bentuk Turapan. Pada kebiasaannya dalam proses mereka bentuk turapan,
pelajar didedahkan dengan pelbagai kaedah untuk mendapatkan saiz turapan yang
menggunakan jadual dan rajah yang banyak, langkah kerja yang rumit serta
penggunaan formula yang berkaitan. Turapan Lentur misalnya menggunakan tiga
kaedah iaitu Kaedalt RN 29, Kaedalh RN 31 dan Kaedah JKR dengan penggunaan
jadual dan rajah yang banyak. Ini adalah lebih ketara apabila pelajar tidak dapat



membezakan penggunaan jadual atau rajah untuk kaedah tertentu (Ahmad Kamal,
2002). Untuk itu, adalah menjadi hasrat pengkaji untuk mengatasi permasalahan ini
dengan membangunkan satu modul berkonsepkan multimedia interaktif melaluj

penggunaan komputer.

1.3 Penyataan Masalah

Dalam reka bentuk turapan jalan raya, para pelajar didedahkan dengan
penggunaan rajah dan jadual, langkah kerja dan formula yang digunakan. Menurut
Ahmad Kamal (2002), kebanyakan pelajar lemah dan tidak mahir dalam membaca
dan menggunakan jadual atau rajah untuk sesuatu kaedah contohnya kaedah Road
Note 29. Ada kalanya mereka keliru tentang penggunaan rajah dan jadual untuk

kaedah tersebut

Justeru itu, sesuai dengan perkembangan teknologi maklumat, satu modul
pengajaran dan pembelajaran yang bersifatkan multimedia interaktif dibangunkan.
Pendekatan ini menggunakan konsep pembelajaran kendiri berbantukan komputer.
Adalah diharapkan modul pembelajaran ini dapat membantu pelajar dalam

pembelajaran mereka di dalam topik reka bentuk turapan jalan raya

1.4 Rasional Pemilihan Tajuk Kajian

Tajuk yang dipilih adalah bersesuaian dengan masa dan keadaan persekitaran
kini. Perkembangan yang pesat dalam bidang pendidikan di negara turut di sokong
dengan kemajuan dalam bidang teknologi maklumat yang mana telah menjadikan

komputer sebagai bahan bantu mengajar yang penting.

Justeru itu, pemilihan tajuk kajian yang membangunkan satu modul dalam
bentuk multimedia interaktif untuk topik Reka Bentuk Turapan dalam subjek

Kejuruteraan Jalan Raya adalah relevan pada masa kini. Menerusi MM yang



dibangunkan, adalah diharapkan para pelajar akan dapat memberikan perhatian
sepenuhnya pada satu-satu topik tanpa perlu merasa bimbang jika tidak dapat
menguasai keseluruhan isi pelajaran. Apa yang diajar dalam kuliah biasa adalah
proses pengajaran yang melibatkan penerangan ringkas berkaitan sesuatu topik

sahaja.

Melalui MMI yang akan dihasilkan, adalah diharapkan ia dapat membantu
pensyarah dalam proses pengajaran mereka. Ini adalah kerana pensyarah tidak perlu
menerangkan secara berulang kali sesuatu isi pelajaran sekiranya terdapat pelajar
yang tidak faham. Pelajar boleh menggunakan MMI dan mempelajarinya di ramah
secara kendiri setelah mendapat penerangan daripada pensyarah. Kajian ini akan
memudahkan proses pembelajaran pelajar di samping dapat mengulang kaji pelajaran

atau membuat latihan untuk mengukuhkan kefahaman mereka.

1.5 Matlamat Kajian

Matlamat utama kajian adalah untuk membentuk dan mewujudkan satu
modul (P&P) yang dapat digunakan oleh pensyarah dan pelajar untuk subjek
Kejuruteraan Jalan Raya. Melalui pembangunan MMI, proses P&P dapat
dilaksanakan lebih berkesan dan menarik. Pensyarah boleh menggunakan MMI
sebagai bahan bantu mengajar manakala pelajar boleh menggunakan MMI untuk
belajar sendiri berkaitan dengan topik reka bentuk turapan. Selain daripada itu,
pengukuhan pengetahuan pelajar dapat dipertingkatkan dengan soalan-soalan latihan

yang dikemukakan.



1.6  Objektif Kajian

Objektif kajian ini adalah:

a)  Membangunkan satu modul interaktif untuk subjek kejuruteraan jalan
raya dalam topik reka bentuk turapan yang memenuhi aspek isi
kandungan pelajaran, mesra pengguna, reka bentuk antara muka, unsur
motivasi dan aspek pemahaman.

b)  Mendapatkan penilaian pensyarah terhadap MMI dalam aspek isi
kandungan dari soal selidik yang dikemukakan.

c)  Mendapatkan penilaian pelajar tentang MMI yang dihasilkan
berdasarkan dari soal selidik. Antara persoalan yang berkaitan adalah :-

1) Mesra pengguna.
i1) Reka Bentuk Antara Muka
1i1) Unsur motivasi

iv) Aspek Pemahaman

1.7 Persoalan Kajian

Kehidupan pada abad ke dua puluh satu memerlukan penggunaan komputer
keseluruhannya akan mengubah cara hidup kita sedikit demi sedikit. Begitu juga
dengan teknologi pendidikan yang suatu masa dahulu banyak menggunakan buku
akan menggunakan komputer dalam aktiviti P&P. Kehidupan pada masa akan datang
dikuasai oleh perkembangan perkhidmatan makluman dan ini merupakan satu
revolusi multimedia. Berdasarkan objektif kajian, maka persoalan kajian yang
dikemukakan adalah seperti berikut:

a) Adakah MMI yang dibangunkan memenuhi aspek isi kandungan kurikulum
pengajaran subjek?

b) Adakah MMI yang dibangunkan memenuhi aspek mesra pengguna, reka
bentuk antara muka, unsur motivasi dan aspek pemahaman pembelajaran

pelajar?



1.8 Skop Kajian

Dalam memastikan kajian dapat dilakukan dengan baik, skop kajian perlu
diperjelaskan dengan teliti supaya kajian yang bakal dilaksanakan tidak terkeluar dari
objektif kajian. Antara skop kajian yang dikenal pasti adalah:

a)  Modul yang diwujudkan adalah dari subjek Kejuruteraan Jalan Raya

yang dipelajari di KUITTHO (Lampiran A).

b)  Modul yang dibentuk merupakan satu bab (chang) dalam silibus mata

pelajaran tersebut 1aitu Reka bentuk Turapan.

¢)  Kandungan modul yang dihasilkan adalah dalam bentuk unit-unit kecil

yang mengandungi nota ringkas, contoh latihan dan soalan latihan.

d)  Modul yang terhasil adalah dalam bentuk cakera padat (CD).

e)  Responden terdiri daripada pensyarah yang mengajar subjek

kejuruteraan jalan raya dan pelajar peringkat diploma kejuruteraan

awam.

1.9 Kepentingan Kajian

Kepentingan kajian dapat dilihat dari segi persoalan yang telah diutarakan.
Hasil dari projek adalah diharapkan dapat digunakan oleh para pensyarah sebagai
alat bantuan mengajar dalam subjek kejuruteraan jalan raya. Kewujudan MMI ini

juga, adalah diharapkan dapat membantu pelajar dalam proses pembelajaran mereka.

Menurut Norhashim (1996), bilangan pelajar yang ramai menyukarkan guru
memberikan tumpuan kepada setiap individu pelajar. Melalui pembentukan MMI,
adalah diharapkan dapat mengurangkan beban pensyarah dalam proses P&P. Gaya
pembelajaran berpusatkan kepada pelajar dapat ditingkatkan melalui kajian yang
dilakukan. Unsur-unsur yang motivasi dan interaktif secara tidak langsung akan
dapat merangsang pelajar untuk menggunakan MMI ini. Secara tidak langsung, gaya
pembelajaran kendiri mereka dapat dipertingkatkan dan seterusnya mengubah
kaedah P&P konvensional yang sebelum ini banyak menggunakan transparensi dan

nota kuliah misalnya.



1.10 Kerangka Teori

MMI
- isi kandungan
- mesra pengguna
- reka bentuk antara muka
Pelajar > - unsur motivasi
- daya kognitif

Pensyarah [

Prototaip

Y

Rajah 1.1: Kerangka Teori.

Kerangka teori yang dihasilkan (Rajah 1.1) adalah berdasarkan suatu proses
pembelajaran yang dicadangkan Thomas (1987) dalam Murugadas (2001). Proses ini
memerlukan penghasilan satu rancangan bagi sesuatu masalah, perlaksanaan
rancangan tersebut dan akhirnya penilaian hasil rancangan tersebut. Dalam konteks
kajian ini, rancangan adalah MMI yang dibangunkan, perlaksanaan rancangan adalah
menyediakan MMI untuk pensyarah dan pelajar. Penilaian rancangan adalah

penilaian MMI oleh pensyarah dan pelajar.

1.11  Definisi Istilah Kajian

Terdapat beberapa istilah yang digunakan dalam kajian ini dihuraikan dapat

dihuraikan seperti berikut.



1.11.1 Pembangunan

Pembangunan menurut Shamsul Amri (1993) adalah satu perubahan yang
berlaku sama ada di rancang atau tidak terhadap sesuatu kawasan yang mempunyai
potensi dimajukan. Dalam kajian ini, pembangunan yang dimaksudkan adalah
membangunkan modul pengajaran dan pembelajaran iaitu nota kuliah kepada bentuk
multimedia interaktif yang mempunyai khidmat penghubung (/ink) antara setiap isi

kandungan.

1.11.2 Pengajaran

Pengajaran bermaksud satu proses yang membantu pelajar memperoleh
kemahiran, pengetahuan dan sikap yang telah ditetapkan. Pengajaran merupakan
kegiatan yang tersusun yang dibuat khusus untuk murid-murid dengan tujuan
membawa perubahan (Zaharah Latif, 2000). Dalam kajian ini pula, pengajaran dapat
dilihat dari arahan atau panduan pada setiap paparan yang perlu dilakukan oleh

pengguna.

1.11.3 Pembelajaran

Pembelajaran ditakrifkan sebagai perubahan tingkah laku yang tetap dan ia
boleh berlaku kerana pengalaman atau latihan yang diteguhkan. Ianya berlaku
apabila rangsangan diproses oleh otak seseorang individu untuk dijadikan
pengalaman (Zaharah Latif, 2000). Pembelajaran yang dimaksudkan di sini adalah
pelajar belajar sendiri dengan memahami isi kandungan yang terdapat dalam modul.

Jika mereka tidak memahami proses pengulangan boleh dilakukan.

1.11.4 Multimedia

Menurut Ester Gnanamalar (1999), multimedia adalah kombinasi pelbagai
media iaitu teks, gambar, animasi, andio, video dan muzik. Unsur multimedia yang

terdapat dalam MMI adalah teks, grafik, audio dan interaktif.

1.11.5 Interaktif

Interaktif seperti yang dinyatakan oleh Elhammi Ahmad (1998) adalah
kebolehan untuk capaian atau akses maklumat dengan mengikut kehendak pengguna
di mana mereka berhubung terus dengan komputer dan komputer akan bertindak
balas. Manakala menurut kamus dewan (1993), ia membawa maksud saling
bertindak dan mempengaruhi. Dalam kajian ini, unsur interaktif yang dimaksudkan
adalah tindak balas (/ink) antara sub topik dengan isi pelajaran dan tindak balas

capaian antara keterangan teks dengan jadual atau rajah yang berkaitan.

1.11.6 Modul

Kamus Dewan (1993) telah mendefinisikan modul sebagai satu unit atau
bahagian tersendiri yang lengkap dengan komponen-komponennya yang
melaksanakan fungsi-fungsi tertentu dan dapat dirangkaikan dengan unit-unit lain
dalam suatu yang lebih besar. Dalam kajian ini, modul adalah satu pake;j
pembelajaran yang mana ia mengandungi kandungan pelajaran yang dipecahkan
kepada unit-unit kecil berdasarkan topik yang dipelajari. Modul ini mengandungi
bahan kuliah, contoh dan soalan latihan yang mempunyai arahan atau panduan pada

setiap paparan.

